
Exc.m1 P. D. PETRI MARTIN

Episcopi tit. Selinusiensis, Vicarii Ap. Novae Caledoniae
(Nouvelle Calédonie)

Nouméa, die 20 octobris 1959

Eminentissime et Reverendissime Domine,

Ab Eminentia Tua Reverendissima, mense iulii 1959, iam litteras
accepi de consiliis ac votis quae in futuro Concilio tractari possent.

I. DE DocTrINA
Videtur quod:

1. Optandum erit ut:
conclusiones iam in Concilio Vaticano praeparatae de Ecclesia:
scilicet de potestate Episcoporum, de munere pastorali eorumdem in
sua dioecesi, quamvis sint Pontifici Romano subiecti, valde perficiantur,
necnon de wunitate in se et in eius relationibus cum wniversalitate

certe et aperte disseratur.

2. Voluntas universalis salutis pro singulis hominibus determinanda
est, Deo unicuique casui singulari actionem suam ita accommodante, ut
nullus a visione beatifica excludatur, nisi personaliter actum malum in
se susceperit.

II. DE prAXI
A) Canonica

De Matrimonio:

4) minora impedimenta avellere;

) Ordinariis facultatem concedere ut sanationem in radice con-
cedere valeant cum nullitas ex hoc defectu formae tantum procedat
quod sacerdos sine delegatione matrimonium celebraverit;

¢) actiones matrimoniales, praesertim in Missionibus expeditio-
res ac faciliores instituere;

d) dispensationes « super ratum et non consummatum » velo-
cius concedere, sive Romae augeantur dispensatores, sive Nuntii, Dele-
gati Apostolici, Ordinarii facultatibus congruis ditentur.

B) Liturgica

1. Sic Pontificale necnon Rituale retractare ut felicius praesenti
menti adaptetur.

2. Non solum modernarum linguarum usui favere in his regionibus
in quibus unica lingua adhibetur, sed etiam ritus tum Sactamentorum
tum Sacramentalium ad consuetudines locales, servatis servandis, ita re-
staurare ut menti indigenae melius adaptentur.

3. Martyrologium emendare.

4. Breviarii emendationem conficere.

Quae argumenta Eminentiae Tuae Reverendissimae humiliter prae-
sentare ausus sum, ad solam majorem Dei gloriam perpulsus, et sincero
zelo animarum ac profundo amore erga Matrem Ecclesiam animatus,
in cuius rei fide ad Tuam Sacram Purpuram provolutus, anulum Tuum
osculari gaudeo.

tH PETRUS MARTIN
. Episcopus tit. Selinusiensis
Vicarius Ap. Novae Caledonise



